__________ՀՀ ՊԵՏԱԿԱՆ ԵԿԱՄՈՒՏՆԵՐԻ ԿՈՄԻՏԵ_________
 (ՀՀ պետական կառավարման համակարգի մարմնի անվանումը)

ԱՄՓՈՓԱԹԵՐԹ
  «ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՀԱՐԿԱՅԻՆ ՕՐԵՆՍԳՐՔՈՒՄ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀՀ ՕՐԵՆՔԻ ԼՐԱՄՇԱԿՎԱԾ ՆԱԽԱԳԾԻ
	1. ՀՀ կենտրոնական բանկ
	04.06.2021թ.

	
	N15.6-07/000415-21

	Ուսումնասիրելով Ձեր գրությամբ ներկայացված Հայաստանի Հանրապետության հարկային օրենսգրքում փոփոխություններ և լրացումներ կատարելու մասին» ՀՀ օրենքի նախագծի (այսուհետ նաև՝ «Օրենքի նախագիծ») լրամշակված տարբերակը, ինչպես նաև ԵՏՀ Կոլեգիայի 2021թ. հունվարի 12-ի կարգադրությամբ հաստատված արձանագրության նախագիծը (այսուհետ նաև՝ «Արձանագրության նախագիծ»), որը փոփոխություններ է նախատեսում 2014 թվականի  մայիսի 29-ի ԵԱՏՄ համաձայնագրում և սահմանում էլեկտրոնային եղանակով մատուցվող ծառայություններ մատուցելու դեպքում անուղղակի հարկերի գանձման կարգը՝ ներկայացնում ենք մեր առաջարկները Արձանագրության և Օրենքի նախագծերի վերաբերյալ:
1. Արձանագրության նախագծի հավելվածի 4-րդ կետը սահմանում է այն ծառայությունների խմբերը, որոնք արձանագրության կիրառման շրջանակներում չեն հանդիսանում էլեկտրոնային եղանակով մատուցվող ծառայություններ: Առաջարկում ենք այդ ցանկում ներառել նաև առցանց կամ այլ կերպ տեղեկատվական և հեռահաղորդակցման ցանցի միջոցով մատուցվող ֆինանսական ծառայությունները:
	








Ընդունվել է ի գիտություն:
Առաջարկությունը վերաբերում է  «Միջազգային պայմանագրերի մասին» ՀՀ օրենքի 5-րդ  հոդվածին համապատասխան ներպետական համաձայնեցման համար ՀՀ ֆինանսների նախարարության կողմից կարծիքի ներկայացված  «Էլեկտրոնային եղանակով ծառայություններ մատուցելիս անուղղակի հարկերի գանձման կարգը սահմանելու մասով «Եվրասիական տնտեսական միության մասին» 2014 թվականի մայիսի 29-ի պայմանագրում փոփոխություններ կատարելու մասին» արձանագրության նախագծին (այսուհետ` ամփոփաթերթում` Արձանագրության նախագիծ): Հետևաբար` օրենքի նախագծում փոփոխություն չի կատարվել:

	2. Օրենքի նախագծի 1-ին հոդվածով փոփոխվող 48-րդ կետի «բ» ենթակետը նախատեսում է էլեկտրոնային եղանակով ծառայությունների մատուցման հետևյալ սահմանումը. «էլեկտրոնային եղանակով ծառայությունների մատուցումը  տեղեկատվական և հեռահաղորդակցման ցանցի (էլեկտրակապի) միջոցով ծառայությունների մատուցումն է, այդ թվում՝ համացանցի (ինտերնետի) միջոցով, որի մատուցումն անհնար է առանց տեղեկատվական տեխնոլոգիաների օգտագործման: Էլեկտրոնային ծառայությունների ցանկը սահմանում է Կառավարությունը, որը հրապարակվում է հարկային մարմնի պաշտոնական ինտերնետային կայքում:»:  Առաջարկում ենք նշված ենթակետը խմբագրել և համապատասխանեցնել Արձանագրության նախագծի 4-րդ կետին՝ ներառելով ծառայությունների խմբերը, որոնք չեն կարող համարվել էլեկտրոնային եղանակով մատուցվող ծառայություններ:
	Ընդունվել է ի գիտություն:
Քանի որ առաջարկը պայմանավորված է Արձանագրության նախագծի վերաբերյալ նախորդ կետով ներկայացվող առաջարկության հետ, ինչպես նաև օրենքի նախագծով նախատեսվում է, որ էլեկտրոնային ծառայությունների ցանկը սահմանում է Կառավարությունը, հետևաբար օրենքի նախագծում փոփոխություններ չեն կատարվել: 

	Արձանագրության նախագծի 6-րդ կետի 2-րդ ենթակետի «բանկի գտնվելու վայրը, որտեղ բացված է հաշիվը, օգտագործվում է գնորդի կողմից ծառայությունների վճարման համար» արտահայտությունը կարող է տարընկալումների պատճառ հանդիսանալ: Մասնավորապես, այսպիսի ձևակերպումը կարող է ներառել ինչպես այն բանկային հաշիվը, որից կատարվում է վճարումը, այնպես էլ ծառայությունները մատուցող անձի կողմից նշված բանկային հաշիվը, որին կատարվում է վճարումը: Եթե կարգավորումը նպատակ է հետապնդում այս սահմանման ներքո ներառել միայն այն բանկային հաշիվները, որոնցից կատարվում է ծառայությունների դիմաց վճարումը, առաջարկում ենք արտահայտությունը խմբագրել հետևյալ կերպ. «բանկային հաշիվը, որից կատարվում է ծառայությունների դիմաց վճարումը, բացված է այդ անդամ պետության տարածքում գտնվող բանկում»: Առաջարկում ենք համանման խմբագրություն կատարել Օրենքի նախագծի 3-րդ հոդվածի 3-րդ կետով սահմանվող 2.1 մասի 4-րդ կետի բ. ենթակետում
	Ընդունվել է ի գիտություն
Առաջարկությունը վերաբերվում է Արձանագրության նախագծին, հետևաբար` օրենքի նախագծում փոփոխություն չի կատարվել:

	Ելնելով «Նորմատիվ իրավական ակտերի մասին» ՀՀ օրենքի 15-րդ հոդվածի 3-րդ մասի պահանջներից՝ առաջարկում ենք օրենքի նախագծի 3-րդ հոդվածի 3-րդ մասով լրացվող 2.1 մասի 4-րդ կետի «բ» ենթակետում օգտագործվող «էլեկտրոնային դրամական միջոցների օպերատորի» բառերը փոխարինել «Էլեկտրոնային փողերով հաշվարկների իրականացման համակարգի օպերատորի» բառերով, որպեսզի եզրույթը կիրառվի այնպես, ինչպես սահմանված է Կենտրոնական բանկի խորհրդի կողմից հաստատված «Էլեկտրոնային փողի թողարկման և սպասարկման (շրջանառության) կարգն ու պայմանները, էլեկտրոնային փողով գործառնությունների իրականացմանը ներկայացվող պահանջները» կանոնակարգ 16/02-ի 3-րդ և 5-րդ կետերով:
	Ընդունվել է 
Նախագծում կատարվել է համապատասխան փոփոխություն:

	Օրենքի նախագծի 3-րդ հոդվածի 3-րդ մասով լրացվող 2.1 մասի 4-րդ կետի «դ» ենթակետի «վճարման համար» արտահայտությունը խնդրահարույց է, քանի որ գործող օրենսդրությամբ բջջային կապի օպերատորները չեն կարող ուղղակիորեն մատուցել վճարահաշվարկային ծառայություններ: Մասնավորապես, «Վճարահաշվարկային համակարգերի և վճարահաշվարկային կազմակերպությունների մասին» ՀՀ օրենքի 18-րդ հոդվածը սահմանում է այն սուբյեկտների ցանկը, որոնք կարող են մատուցել վճարահաշվարկային ծառայություններ: Նույն օրենքի 19-րդ հոդվածի 3-րդ մասը արգելում է վճարահաշվարկային կազմակերպություններին իրականացնել առևտրային, արտադրական և այլ տիպի գործունեություն, բացառությամբ օրենքով նախատեսված դեպքերի: Հաշվի առնելով օրենսդրական այս սահմանափակումը՝ առաջարկում ենք նշված ենթակետից հանել «կամ վճարման» բառերը:
	Ընդունվել է 
[bookmark: _GoBack]Նախագծում կատարվել է համապատասխան փոփոխություն:

	2. ՀՀ ֆինանսների նախարարություն
	09.07.2021թ.

	
	N01/2-3/9885-2021

	«Հայաստանի Հանրապետության հարկային օրենսգրքում փոփոխություններ և լրացումներ կատարելու մասին» Հայաստանի Հանրապետության օրենքի նախագծի վերաբերյալ դիտողություններ և առաջարկություններ չկան:
	

	3. ՀՀ արդարադատության նախարարություն
	28.06.2021թ.

	
	N01/27.0.01/17472-2021

	«Հայաստանի Հանրապետության հարկային օրենսգրքում փոփոխություններ և լրացումներ կատարելու մասին» օրենքի լրամշակված նախագծի (այսուհետ՝ նախագիծ) 3-րդ հոդվածի 3-րդ մասով նախատեսվում է Հայաստանի Հանրապետության հարկային օրենսգրքի 39-րդ հոդվածում լրացնել նոր 2.1-ին մաս, որով նախատեսվում է, որ անհատ ձեռնարկատեր և (կամ) նոտար չհանդիսացող ֆիզիկական անձին մատուցվող էլեկտրոնային ծառայությունների մասով ծառայության մատուցման վայր է համարվում այն պետության տարածքը, որում միաժամանակ ապահովված են սույն կետի «ա»-«դ» ենթակետերով սահմանված ավելի մեծ թվով պայմաններ: Հավասար քանակի պայմանների միաժամանակյա առկայության դեպքում, էլեկտրոնային ծառայության մատուցման վայրը որոշում է ծառայություն մատուցողը ինքնուրույն: 
	Այս առումով հարկ է նշել, որ նախագծով լրացվող 2.1-ին մասի 4-րդ կետի «ա»-«դ» ենթակետերով նախատեսված պայմանները վերաբերում են այն դեպքերին, երբ էլեկտրոնային ծառայությունների մատուցման վայրը համարվում է Հայաստանի Հանրապետությունը, ուստի նախագծով լրացվող կարգավորումն առ այն, որ ծառայության մատուցման վայր է համարվում այն պետության տարածքը, որում միաժամանակ ապահովված են սույն կետի «ա»-«դ» ենթակետերով սահմանված ավելի մեծ թվով պայմաններ, ունի պարզաբանման կարիք:
	Բացի վերոշարադրյալը՝ գտնում ենք, որ հավասար քանակի և ավելի մեծ թվով պայմանների միաժամանակյա առկայության պահանջը ևս անհասկանալի է և ունի լրացուցիչ պարզաբանման կարիք:
	Ընդունվել է 
Նախագծում կատարվել է համապատասխան փոփոխություն:



